
				Эта страница была вычитана

неть. По духовнои холопъ к по приданои робе холоп. А по тиунъству без полные кабалы не холоп. А полному холопу и докладному сына своего свободнаго, кои родился до холопъства, не продат(ь). А продастъся сам кому хочет, а отцу его и матере у полные не стояти, ни из холопства не взяти, потому что отць его и мати сами в холопстве. А полные писати, что отцъ его и мати у полные не стоя(ли), потому что сами въ холопстве.


138.
(Л. 55 об.) А у кого отць в черньцахъ и мати в черньцах, и тому отцу и матере у сына своего у полъные не стояти і у докладные ни из холопства не взяти. А в полъные писати, что отць его и мати у полъные не стояли, потому что позтрижены. Да и не продати детеи своихъ, а продастъся сам, кому хочет.


139.
А отпускные давати з боярскаго докладу, а бояромъ к темъ отпуск(н)ымъ печят прикладывати, а діякомъ подписывати. А отпускные бояромъ давати на Москве (л. 56) да въ великом Новегороде і во Пъскове бояр(о)мъ і діяком. А пошлины имати отпускные боярину и намеснику от печяти з головы по 9 де(негъ), а дияку по алтыну, а. под(ь)ячему‚ которои напише́т отпускную, ино з головы по 3 де(нги).


140.
А опричь Москвы і великово Новагорода и Пъскова в-ыных городех отпускных не давати. А хто отпускную положит без московъских и наогородцких бояр діяковъ к докладу подписи[1], хотя своего гсдря рука, — и та отпускная не во отпускную.


141.
(Л. 56 об.) А которые люди волные учнут бити челомъ кнземъ, и бояромъ, и детемъ боярским, і всемъ людемъ, а станут на собя кабалы давати за ростъ олужити, — и боле


	↑ Слово написано на поляхъ тѣмъ же почеркомъ, какъ вся страница.


Тот же текст в современной орфографии 

